भारत सरकार
रेल मंत्रालय
राज्‍य सभा
28.12.2018 के
अतारांकित प्रश्‍न सं. 1884 का उत्‍तर
    मणिपुर में रेलवे पुल
1884.
श्री के. भावानंद सिंह:


क्‍या रेल मंत्री यह बताने की कृपा करेंगे कि:

(क)
क्‍या मणिपुर का रेल पुल दुनिया में अपनी तरह का सबसे लम्‍बा पुल होने जा रहा है, यदि हां, तो तत्‍संबंधी ब्‍यौरा क्‍या है; 

(ख)
क्‍या पूरे जोर-शोर से रेल लाइन का निर्माण किया जा रहा है, यदि हां, तो तत्‍संबंधी ब्‍यौरा क्‍या है; और   

(ग)
इम्‍फाल तक रेलवे लाइन के काम को पूरा करने की निर्धारित समय-सीमा के बारे में अद्यतन अनुमान क्‍या है? 

उत्‍तर
रेल मंत्रालय में राज्‍य मंत्री (श्री राजेन गोहांई)

(क) और (ख): जिरीबाम-तुपुल-इम्‍फाल नई रेलवे लाइन का कार्य पूरे जोर-शोर से शुरू कर दिया गया है। जिरीबाम-वंगाईचुंगपाऊ (11.80 किमी.) खंड पूरा हो गया है और इसे चालू कर दिया गया है। शेष लंबाई में निर्माण कार्य शुरू कर दिए गए हैं।

जिरीबाम-तुपुल-इम्‍फाल नई लाइन परियोजना के हिस्‍से के रूप में मणिपुर के तामेंगलोंग जिले में नोनी में इरांग नदी पर एक पुल का निर्माण किया जा रहा है। यह विश्‍व का सबसे लंबा रेलवे पुल होने वाला है।
(ग): इस परियोजना के पूरा होने के लिए समय-सीमा भूमि अधिग्रहण, तथा कानून एवं व्‍यवस्‍था की स्थिति, निधि की उपलब्‍धता आदि पर निर्भर करती है।
*****
